
ĠUSTIFIKAZZJONI QASIRA

F'Ġunju 2011, il-Kummissjoni ppreżentat pakkett ta' proposti għal riforma tas-sistema tal-
Unjoni ta' riżorsi proprji. Waħda mill-ideat sottostanti kienet l-armonizzazzjoni tal-
leġiżlazzjoni rigward it-tassazzjoni tat-tranżazzjonijiet finanzjarji fl-Istati Membri tal-UE 
permezz tal-introduzzjoni ta' taxxa fuq it-tranżazzjonijiet finanzjarji (TTF). Il-Kummissjoni
pproponiet li 2/3 tad-dħul miġbur permezz ta' din it-taxxa jiġu trasferiti fil-baġit tal-UE fil-
forma ta' riżorsa proprja. 

Il-Parlament Ewropew ressaq l-opinjoni favorevoli tiegħu dwar il-proposta tal-Kummissjoni 
għal direttiva li tistabbilixxi t-TTF fit-23 ta' Mejju 2012. Waqt il-laqgħat tal-Kunsill tat-22 ta' 
Ġunju u l-10 ta' Lulju 2012, madankollu, ġie aċċertat li għadhom jippersistu differenzi 
essenzjali fl-opinjoni fir-rigward tal-ħtieġa li tiġi stabbilita sistema komuni ta’ TTF fil-livell 
tal-UE u li l-prinċipju ta' taxxa armonizzata fuq it-tranżazzjonijiet finanzjarji mhux se jirċievi 
appoġġ unanimu fil-Kunsill fil-futur qarib. 

Ħdax-il Stat Membru qablu li jipproċedu bl-introduzzjoni ta' TTF armonizzata u l-
Kummissjoni nediet proċedura ta' kooperazzjoni msaħħa għall-implimentazzjoni ta' tali taxxa 
f'dawn l-Istati Membri biss. Din il-proposta għal Direttiva tikkonċerna l-implimentazzjoni tal-
kooperazzjoni msaħħa fil-qasam tat-TTF, skont l-awtorizzazzjoni tal-Kunsill tat-
22 ta’ Jannar 2013, maħruġa wara l-kunsens mill-Parlament Ewropew mogħti fit-
12 ta’ Diċembru 2012. Essenzjalment, din tixbaħ ħafna l-proposta inizjali tal-Kummissjoni 
għall-introduzzjoni ta' TTF bl-adattamenti meħtieġa biex jiġi kkunsidrat il-fatt tan-numru 
mnaqqas ta' Stati Membri li qed jipparteċipaw.

Aspetti ta' riżorsi proprji

Il-Parlament, f'bosta okkażjonijiet, tenna l-opinjoni tiegħu li r-riforma tas-sistema eżistenti ta' 
riżorsi proprji hija pertinenti. Kuntrarju għall-ispirtu u l-kliem tat-Trattat1, madwar 85 % tad-dħul 
tal-Unjoni llum joriġina mill-kontribuzzjonijiet nazzjonali u mhux minn riżorsi proprji ġenwini. 
Dan poġġa l-loġika tar-"redditu ġust" fiċ-ċentru ta' kwalunkwe teħid ta' deċiżjoni baġitarja tal-
UE, filwaqt li ta bidu għal lista twila ta' rifużjonijiet u eċċezzjonijiet mhux ġustifikati. 

Fl-aħħar riżoluzzjoni tiegħu (Marzu 2013), il-Parlament għal darb'oħra fakkar fl-importanza li 
jerġa jkun hemm referenza għal-kliem tat-Trattat u għamel talba għall-applikazzjoni ta' 
sistema ta' riżorsi proprji ffinanzjata b'minimu ta' 60 % mir-riżorsi proprji. Il-Parlament 
jinsisti wkoll dwar in-negozjar ta' pjan direzzjonali vinkolanti rigward ir-riforma ta' riżorsi 
proprji, li jiddefinixxi l-passi li jmiss tal-proċess. L-introduzzjoni tar-riżorsi proprji ġenwini 
tiżgura finanzi biżżejjed għall-UE biex twettaq l-impenji tagħha u biex tilħaq l-għanijiet tagħha 
mingħar ma neċessarjament iżżid il-baġit tal-UE.

Minkejja li f'dan l-istadju t-TTF mhijiex se tkun applikabbli fl-Istati Membri kollha, id-dħul mill-
ġbir tagħha fil-pajjiżi parteċipanti (stmat madwar EUR 31 biljun kull sena) jista' jintuża kollu 

                                               
1 L-Artikolu 311.1 tat-TFUE. "Salv kull dħul ieħor, l-estimi għandhom ikunu ffinanzjati 
kompletament minn riżorsi proprji".

kemm hu jew parti minnu għall-finanzjament tal-baġit tal-Unjoni, li jnaqqas il-kontribuzzjonijiet 
tal-GNI rispettivi tagħhom u jikkontribwixxi biex jinkiseb l-għan li jkun hemm baġit tal-UE 
ffinanzjat permezz ta' riżorsi proprji. Il-proposta tat-TTF tal-Kummissjoni tissodisfa l-biċċa l-
kbira tal-kriterji għal riżorsa proprja ġenwina msemmija fir-Riżoluzzjoni tal-Parlament dwar il-
Ġejjieni tar-Riżorsi Proprji tal-Unjoni Ewropea1, u b'mod aktar preċiż: is-suffiċjenza, l-
istabbilità, il-viżibilità u s-sempliċità, l-ispejjeż baxxi ta' operat, l-allokazzjoni effiċjenti tar-
riżorsi, l-ekwità veritkali u orizzjontali u l-kontribuzzjonijiet ġusti.

EMENDI

Il-Kumitat għall-Baġits jistieden lill-Kumitat għall-Affarijiet Ekonomiċi u Monetarji, bħala l-
kumitat responsabbli, sabiex jinkorpora l-emendi li ġejjin fir-rapport tiegħu:

Emenda 1
Proposta għal direttiva

Premessa 24a (ġdida)

Test propost mill-Kummissjoni Emenda

(24a) Sabiex l-Unjoni jkollha s-sorsi 
indipendenti ta' finanzjament tagħha stess 
biex tallinja l-objettivital-politika tal-
Unjoni u l-baġit tal-UE, kif previst fl-
Artikolu 311 tat-Trattat dwar il-
Finanazjament tal-Unjoni Ewropea, il-
fondi miġbura mit-TTF għandhom jiġu 
allokati b'mod sħiħ jew tal-anqas 
parzjalment għall-baġit tal-Unjoni bħala 
riżorsa proprja ġenwina.

Emenda 2
Proposta għal direttiva

Premessa 24b (ġdida)

Test propost mill-Kummissjoni Emenda

(24b) Din id-Direttiva ma tindirizzax il-
ġestjoni tad-dħul minn TTF. Madankollu, 
b'kunsiderazzjoni tal-proposti leġiżlattivi 
tal-2011 tal-Kummissjoni dwar ir-riforma 
tas-sistema tar-riżorsi proprji tal-UE, kif 
ukoll ir-riżoluzzjoni tal-Parlament 
Ewropew tat-13 ta' Marzu 20131 dwar il-

                                               
1 P7_TA-(2012)0217

konklużjonijiet tal-Kunsill Ewropew tas-
7 u t-8 ta' Frar rigward il-QFP għall-
inqas parti mid-dħul mit-TTF għandu 
jiżdied mal-baġit tal-UE, bħala riżorsa 
proprja ġenwina,  L-użu tad-dħul mit-
TTF bħala riżorsa proprja tal-UE, b'mod 
sħiħ jew parzjalment, inaqqas 
proporzjonalment il-kontribuzzjonijiet tal-
ING għall-baġit tal-UE tal-Istati Membri 
parteċipanti kollha - irrispettivament mill-
kontribuzzjonijiet tat-TTF individwali 
tagħhom għall-baġit tal-UE - b'hekk 
inaqqas il-piż fuq it-teżori nazzjonali.
____________
1 Testi adottati, P7_TA-PROV(2013)0078.

Emenda 3

Proposta għal direttiva
Artikolu 10 – paragrafu 4a (ġdid)

Test propost mill-Kummissjoni Emenda

4a. L-Istati Membri li qed jipparteċipaw 
għandhom jiżguraw li s-sehem tat-TTF li 
għandu jintuża bħala riżorsa proprja tal-
Unjoni jkun trasferit għall-baġit tal-UE 
skont ir-Regolament tal-Kunsill […/…] 
dwar il-metodi u l-proċedura biex isiru 
disponibbli r-riżorsi proprji bbażati fuq it-
taxxa fuq it-tranżazzjonijiet finanzjarji1.
_____________
1 COM(2011)0738.

Emenda 4

Proposta għal direttiva
Artikolu 19 – subparagrafu 1

Test propost mill-Kummissjoni Emenda

1. Kull ħames snin u għall-ewwel darba 
sal-31 ta’ Diċembru 2016, il-Kummissjoni 
għandha tippreżenta lill-Kunsill rapport 

1. Kull ħames snin u għall-ewwel darba 
sal-31 ta' Diċembru 2016, il-Kummissjoni 
għandha tippreżenta lill-Parlament 

dwar l-applikazzjoni ta’ din id-Direttiva, u, 
fejn xieraq, proposta.

Ewropew u lill-Kunsill rapport dwar l-
applikazzjoni ta’ din id-Direttiva, u, fejn 
xieraq, proposta.

